
Annotatsiya: Bugungi kunga kelib geoaxborot tizimlari haydovchilarga, 

piyodalarga sun’iy yoʻldoshlar bilan aloqa qilgan holda geofazoviy ma’lumotlar oʻrni 

toʻgʻrisidagi ma’lumotlarni qayta ishlash orqali turli marshrutlarni navigatsiya 

qilishda, eng yaqin, eng qulay yoʻllarni izlab topishda qulaylik tugʻdirmoqda. Bir 

qarashda oddiy uyali telefonimiz orqali bunday ma’lumotlarni kartada bemalol 

olishimiz oson koʻrinadi, ammo bu qulaylik ortida geoaxborot tizimi qonun qoidalarini 

toʻgʻri qoʻllash kabi ishlar koʻlami yotadi. Agar geoaxborot tizimini bundan 10 yillar 

oldin faqatgina aniq bir mutaxassislar guruhigina ishlatishi mumkin, degan qoidalar 

mavjud boʻlgan boʻlsa, bugungi kunga kelib internet tarmogʻidagi veb-portallar, turli 

navigatsiya tizimlari, uyali telefonlardagi dasturlarning ishlab chiqilishi oddiy 

fuqaroning ham ushbu sohani bilishiga asos yaratdi. Ushbu maqolada geografik 

ma’lumotlarni turli xil usullar bilan koʻrsatib kelingan ma’lumotlar va zamon oʻtishi 

bilan geografik ma’lumotlarni tasvrilash usullari aytib o’tilganligi bu ham haqiqat. 

Geografik ma’lumotlarni tasvirlash usullaridan birinchilari bu joy toʻgʻrisidagi 

ma’lumotlarni kartada tasvirlash. Keyingisi esa kartalarga shartli belgilar va 

koordinatalarni kiritilgan. Agar dastlabki kartalar qoʻl yordamida chizilgan va 

kiritilgan hamda shartli belgilar oʻsha oʻzlari yashab turgan jamiyat miqyosida 

foydalanishga moʻljallangan boʻlsa, keyinchalik qoʻlda emas, balki bosma uskunalarda 

va shartli belgilar ham oʻzaro kelishilgan holda umumjahon miqyosida qoʻllanila 

boshlanganligini tarixdan bilamiz . Ana endi bugungi kun dasturlari yordamida 

insoniyat olamida misli ko’rilmagan o’zgarishlarni ko’rib turibmiz. 

Аннотация: На сегодняшний день геоинформационные системы 

обеспечивают удобство водителям и пешеходам в навигации по различным 

маршрутам и поиске наиболее близких и удобных путей путем обработки 

геопространственных данных о местоположении при связи со спутниками. На 

первый взгляд нам кажется легко получить такую информацию на карту через 

наш простой мобильный телефон, но за этим удобством скрывается объем 

работы, например, правильное применение законов геоинформационной 

системы. Если 10 лет назад существовали правила, согласно которым 

пользоваться геоинформационной системой могла только определенная группа 

специалистов, то сегодня развитие веб-порталов в Интернете, различных 

навигационных систем и программ для мобильных телефонов создало основу 

для того, чтобы об этом знал рядовой гражданин. поле. Верно также и то, что в 

этой статье описываются различные способы отображения географической 

информации и способы ее визуализации с течением времени. Одним из первых 

способов представления географической информации является представление 

информации о месте на карте. Далее на карты наносятся условные обозначения 

и координаты. Если первые карты рисовались и вводились вручную, а условные 

знаки предназначались для использования в масштабах общества, в котором они 

жили, то из истории мы знаем, что позже уже не вручную, а на полиграфическом 

оборудовании, и условные знаки также стали для использования в глобальном 

масштабе по взаимному согласию. Сейчас, благодаря сегодняшним программам, 

мы наблюдаем беспрецедентные изменения в человеческом мире. 

Abstract: To date, geoinformation systems provide convenience to drivers and 

pedestrians in navigating various routes and finding the closest, most convenient ways 

by processing geospatial data location information in communication with satellites. 

At first glance, it seems easy for us to easily get such information on a card through 

our simple mobile phone, but behind this convenience lies the scope of work, such as 

the correct application of the laws of the geoinformation system. If 10 years ago there 

were rules that only a specific group of specialists could use the geoinformation system, 

today the development of web portals on the Internet, various navigation systems, and 

programs for mobile phones has created the basis for the common citizen to know this 

field. It is also true that this article describes the various ways in which geographic 

information has been displayed and the ways in which geographic information has been 

visualized over time. One of the first ways to represent geographic information is to 

represent information about a place on a map. Next, conventional symbols and 

coordinates are included on the cards. If the first cards were drawn and entered by hand, 

and conventional signs were intended for use on the scale of the society in which they 

lived, we know from history that later, not by hand, but on printing equipment, and 

conventional signs also began to be used on a global scale by mutual agreement. Now, 

with the help of today's programs, we are seeing unprecedented changes in the human 

world. 

Kalit so’zlar: Ma’lumot, Fazoviy ma’lumotlar tizimlashtirish, saqlash, 

o‘zgartirish, yangilash, vizuallashtirish, ulardan foydalanish, metama’lumotlar 

,geodata, tavsifiy ma’lumotlar, descriptive data, spatial-data. 

пространственные данные. 

Key words: Information, Spatial data systematization, storage, change, updating, 

visualization, their use, metadata, geodata, descriptive data, descriptive data, spatial-

data. 

 

Kirish 

 Qadimdan kishilar geografik ma’lumotlarni turli xil usullar bilan koʻrsatib 

kelishgan va zamon oʻtishi bilan geografik ma’lumotlarni tasvrilash usullari ham 

takomillashib borgan. Geografik ma’lumotlarni tasvirlash usullaridan birinchilari bu 

joy toʻgʻrisidagi ma’lumotlarni kartada tasvirlash boʻlgan. Keyinchalik esa kartalarga 

shartli belgilar va koordinatalarni kirita boshlashgan. Agar dastlabki kartalar qoʻl 

yordamida chizilgan va kiritilgan hamda shartli belgilar oʻsha oʻzlari yashab turgan 

jamiyat miqyosida foydalanishga moʻljallangan boʻlsa, keyinchalik qoʻlda emas, balki 

bosma uskunalarda va shartli belgilar ham oʻzaro kelishilgan holda umumjahon 

miqyosida qoʻllanila boshlangan. Shu oʻrinda ma’lumot va axborot tushunchalariga 

ham toʻxtalib oʻtishimiz zarur, chunki bu ikki tushuncha bir-biriga yaqin boʻlganligi 

va koʻpincha birga qoʻllanilganligi sababli chalkashlikka olib kelishi mumkin.  

Ma’lumot – bu qayta ishlanmagan, tizimlashtirilmagan xom faktlar yigʻindisidir. 

Ma’lumot sifat va son qiymatlarida boʻlishi mumkin hamda oʻlchov natijalari asosida 

hosil qilinadi. Geoaxborot tizimidagi dasturlarda ma’lumot jadvalda keltirilishi 

mumkin. Ma’lumot qayta ishlanib, tahlil etilganidan soʻng u axborotga aylanadi. 

Ma’lumotni oʻqiganda biz faqat sonlarni koʻrsak, axborotda ma’lumotlar tartibli 

koʻrinishga keltiriladi va aynan shu ma’lumotni koʻrmasakda, ular asosida qayta 

ishlangan natijani koʻrishimiz mumkin boʻladi. Tushunarli boʻlishi uchun soddaroq 

misol sifatida talabalarning imtihon natijalarini keltirishimiz mumkin. Agar har bir 

talabaning imtihon natijasi ma’lumot hisoblansa, u holda auditoriyadagi yoki umuman 

institutdagi talabalarning oʻrtacha bahosi, oʻzlashtirish koʻrsatkichi axborot deb 

ataladi. Quyida ma’lumot va axborot oʻrtasidagi farqlar keltirilgan:  

 ma’lumotni kompyuter tizimiga kiritish uchun qoʻllaymiz, oʻsha ma’lumot qayta 

ishlangandan keyin axborotni natija sifatida undan olamiz; 

 ma’lumot qayta ishlanmagan faktlar, sonlardir, axborot esa qayta ishlangan 

ma’lumotlardir;  

 ma’lumot axborotga bogʻliq emas, ammo axborot unga bogʻliq; 

 ma’lumot oʻziga xos emas, axborot esa oʻziga xosdir; 

 ma’lumot hech qanday ma’no bildirmaydi, axborot esa mantiqiy ma’no bildirishi 

kerak; 

 ma’lumot xomaki material hisoblansa, axborot tayyor mahsulotdir. 

Fazoviy ma’lumotlar — fazoviy obyektlar 

to‘g‘risidagi, shu jumladan ularning joylashgan 

eri, shakli va muayyan shaklda hamda fazoviy-

vaqt koordinatalari tizimlarida taqdim etilgan 

boshqa xossalari haqidagi ma’lumotlarni o‘z 

ichiga olgan ma’lumotlar; 

Fazoviy ma’lumotlarga ishlov berish — 

fazoviy ma’lumotlar va metama’lumotlarni 

yaratish, yig‘ish, tizimlashtirish, saqlash, o‘zgartirish, yangilash, vizuallashtirish, 

ulardan foydalanish, ularni taqdim etish, tarqatish va uzatish bo‘yicha bir yoki bir 

nechta harakatlar yig‘indisini amalga oshirish; 

Metama’lumotlar — fazoviy ma’lumotlarning to‘plamlari, servislari va boshqa 

xususiyatlarini tavsiflash imkonini beradigan, ularni identifikatsiya qilish, izlash, 

inventarizatsiyalash va ulardan foydalanish uchun zarur bo‘lgan ma’lumotlar;  

Fazoviy obyektlar — joylashgan yeri belgilangan fazoviy-vaqt koordinatalari 

tizimida aniqlanishi mumkin bo‘lgan tabiiy va sun’iy obyektlar. 

Geografik ma’lumotlar. Geoaxborot tizimida geografik ma’lumotlar 

qisqartirilib, geoma’lumot yoki inglizchasiga “geodata” deb nomlanadi. 

 

 
Geoma’lumot bu geoaxborot tizimida qoʻllaniladigan formatga joylashtirilgan 

joyning geografik ma’lumotlaridir, ya’ni bunda ma’lumot oʻzida koordinatani 

mujassamlashtiradi va tizim ma’lumotni oʻqiyotgan paytida koordinatasini (joylashgan 

manzilini) ham oʻqiy oladi. Aniqroq aytadigan boʻlsak, geografik ma’lumotni fazoga 

nisbatan tavsiflovchi obyekt yoki jismlarning axborotlari yigʻindisi deb tushunishimiz 

mumkin. Bu X, Y, Z koordinatalar yoki kenglik va uzoqlik bilan tavsiflanadi. 

Geoaxborot tizimida geoma’lumotlar har qanday ishning yuragi hisoblanadi va usiz 

tasvirlash va tahliliy ishlarni amalga oshirish imkonsizdir. 

Hozirgi an’anaviy qogʻoz koʻrinishidagi kartalarda joyning relyefi, joylashgan 

oʻrni va yuzasi kabi ma’lumotlar bilan birga qoʻshimcha diagrammalar, jadvallar ham 

kiritilgan. Lekin qogʻoz kartaga koʻp miqdor va oʻlchamda jadval, diagramma va 

boshqa ma’lumotlarni kiritib boʻlmaydi, chunki bunday ulkan miqyosdagi ma’lumotlar 

tushunmovchilikka olib kelishi mumkin. Tavsifiy ma’lumotlar. GAT paydo 

boʻlganidan keyin geografik ma’lumotlar bilan bir qatorda jadval, diagramma va 

boshqa iqtisodiy, huquqiy ma’lumotlar kiritish imkoniyati paydo boʻldi. Bunda asosiy 

e’tibor ma’lumotlar bazasida qaysi turdagi ma’lumotlarni qaysi usul bilan tasvirlashga 

qaratilgan. Bunday ma’lumot turi esa tavsifiy ma’lumotlar (descriptive data) deb 

ataladi. 

Fazoviy va geofazoviy ma’lumotlar. Geofazoviy ma’lumotlar oʻzida 

koordinatani mujassamlashtiradi va tizim ma’lumotni oʻqiyotgan paytida 

koordinatasini, ya’ni joylashgan manzilini ham oʻqiy oladi. Fazoviy ma’lumotlar 

inglizcha adabiyotlarda “spatial data” deb yuritiladi va u lotincha “spatium” soʻzidan 

olingan boʻlib, fazo, makon degan ma’noni anglatadi. Fazoviy deganda obyektning 

fazoga oid ma’lum bir joydagi holatiga, oʻlchamiga va shakliga bogʻliqligi tushuniladi. 

Ma’lum bir hodisaning uch oʻlchamli makonda tarqalishi va oʻlchash imkoniyatini 

ham fazoviy tushunchasiga kiritishimiz mumkin. Geoaxborot tizimida fazoviy 

tushunchasi kartadagi joyga nisbatan qoʻllaniladi. Geofazoviy ma’lumotlar esa 

“geospatial data” deb yuritiladi va u geografik va fazoviy ma’lumotlar 

tushunchalarining yigʻindisidan tashkil topgan boʻlib, fazoviy ma’lumotlar bilan bir xil 

tushuniladi. AQSH ning Geologik tadqiqot agentligi bergan ta’rifga koʻra, bu ikkala 

tushunchani bir xil ma’noda tushunish ma’qul hisoblanadi va ular bir-birining oʻrnida 

qoʻllaniladi. Geofazoviy ma’lumotlar odatda koordinatalar, topologiyalar koʻrinishida 

saqlanadi va ular asosida kartalar ishlab chiqiladi. Bu tushuncha asosan geoaxborot 

tizimida qoʻllaniladi va olishga, boshqarishga hamda tahlil etishga moʻljallangan 

boʻladi. Geofazoviy ma’lumotlar geoaxborot tizimini boshqa axborot tizimlaridan 

ajratib turadi. Geofazoviy ma’lumotlar, oʻz navbatida, tizimda ikki turga boʻlinadi, 

ya’ni vektor va rastr ma’lumotlar. Geofazoviy ma’lumotlarni tushunishimiz uchun 

yoʻlni misol qilib olish mumkin. Yoʻlni tasvirlash uchun uning joylashuvini (qayerda) 

va tavsifi (uzunligi, nomi, tezligi, cheklovi, yoʻnalishi)ni koʻrsatamiz. Yoʻlning 

joylashuvi, shakli yoki geometriyasi fazoviy ma’lumot deb atalsa, uning tavsifi tavsifiy 

ma’lumot yoki atribut ma’lumot deyiladi. Demak, ushbu yoʻl boshqa geofazoviy 

ma’lumotlarga oʻxshab oʻzining fazoviy va atribut ma’lumotlariga ega. Xulosa qilib 

shuni aytish mumkinki, Bugungi kunga kelib geoaxborot tizimi rivojlanishi bilan birga 

geoinformatika isloh qilish zaruriyati paydo boʻlmoqda. Hozirda geoaxborot tizimi fan 

sifatida alohida tashkilotlar miqyosida geoaxborot tizimi boʻyicha aniq ma’lumotlar 

bazasidan foydalanish dasturlari yoʻlga qoʻyilgan boʻlib, ularning asosiy maqsadi 

dasturga  ma’lumotlarni saqlash ,to’plash hamda tahrirlash ishlari olib borilmoqda 

.Bugungi kunda barcha sohalarda ma’lumotlar saqlash tizimini tubdan 

takomillashtirish lozim. 

